
KIRISH.  Ta’lim sohasidagi islohotlarning asosiy yo‘nalishlari uning 

demokratik, insonparvarlik tamoyillarini qaror toptirish, xalqimizning tarixiy 

an’analari va pedagogikasi, shuningdek, jahon xalqlari pedagogikasining ilg‘or 

yutuqlari asosida ta’lim mazmunini tubdan o‘zgartirish, shu maqsadda o‘qituvchilar, 

pedagogik jamoalarning tashabbuskorligiga keng imkoniyatlar ochib berish va uni har 

tomonlama rag‘batlantirish, bilim va ko‘nikmalarining puxtaligini ta’minlaydigan 

zamonaviy didaktik vositalar qo‘llashni keng ko‘lamda yo‘lga qo‘yish, shu asosda 

ta’lim mazmunini yaxshilashga erishishdan iborat bo‘ldi. 

Bugungi kungacha o‘tgan davr mobaynida O‘zbekistonda ta’lim sohasida amalga 

oshirilgan islohotlar jamiyatdagi ijtimoiy-iqtisodiy o‘zgarishlarga va uning taraqqiyot 

istiqbollariga mos keladigan ta’lim tizimini tashkil qilishga olib keldi. Unda 

quyidagilar ko‘zda tutilgan: 

- ta’lim tizimini bozor iqtisodiyotiga va ochiq jamiyatga qayta yo‘naltirish; 

- aholining turmush farovonligini oshirishning zarur sharti sifatida ta’lim olish 

uchun teng imkoniyatlar yaratish; 

- ta’lim xizmatlarining barqaror va sifatli ko‘rsatilishini ta’minlash maqsadida 

ta’lim sohasini moliyalashtirish tizimini yaxshilash hamda resurslardan foydalanish 

samaradorligini oshirish; 

- ta’lim sektorining boshqaruvini takomillashtirish. 

 

O‘zbekistonda davlatning bu sohadagi siyosati va Ta’limni isloh qilish 

Konsepsiyasi O‘zbekiston Respublikasi Oliy Majlisi tomonidan 1997 yil 29 avgustda 

qabul qilingan «Ta’lim to‘g‘risida»gi yangi tahrirdagi Qonun hamda Kadrlar 

tayyorlash milliy dasturida o‘z aksini topdi. 

Kadrlar tayyorlash milliy dasturi 3 bosqichdagi islohotlar asosida amalga 

oshirildi. 1-bosqich – 1997-2001 yillarda dasturni amalga oshirish uchun zarur bo‘lgan 

huquqiy-me’yoriy, ilmiy-metodik, moliyaviy-moddiy shart-sharoitlar yaratildi. 

Buning uchun davlat tomonidan qo‘shimcha ravishda 65 milliard so‘m mablag‘ sarf 

qilindi. 

Bu bosqich kadrlar tayyorlash dasturining moddiy-texnik ba’zasini yaratish davri 

deb nomlandi. 2-bosqich – 2001-2005 yillarni o‘z ichiga olib, milliy dastur keng 

miqyosda joriy etildi. Bu bosqich Kadrlar tayyorlash milliy dasturining sifat bosqichi 

deb nom oldi. 3-bosqich – 2005 yildan boshlanib, undan keyingi yillarni ham o‘z ichiga 

olmoqda. Bu bosqichda Kadrlar tayyorlash milliy dasturi ijrosi yakuniga etkazilib, 

erishilgan natijalar, to‘plangan tajribalar umumlashtirilib, tahlil etilmoqda hamda shu 

asosda yurtimizda yangi ta’lim tizimi yanada takomillashtirilmoqda. SHu boisdan bu 

bosqich ta’lim tizimini modernizatsiyalash davri deb atalmoqda. 

Kadrlar tayyorlash Milliy dasturi quyidagi maqsadlarni o‘z oldiga qo‘ygan: 

- ta’lim tizimida kadrlarning salohiyatini har tomonlama takomillashtirish hamda 

o‘qituvchilar, ustozlar va ilmiy xodimlarning professional nufuzini oshirish; 

- ta’lim tizimini tarkibiy qayta qurish, ta’lim va professional dasturlarni tubdan 

o‘zgartirish, ta’lim, fan, texnologiya, iqtisodiyot va madaniyat sohasidagi jahon 

yutuqlariga tayanish; 

- majburiy o‘rta umumta’lim, o‘rta maxsus, professional ta’lim va tarbiya tizimiga 

o‘tishni ta’minlash. 

«Ta’lim to‘g‘risida»gi Qonunning yangi tahriri va Kadrlar tayyorlash milliy 

dasturi qabul qilinganidan so‘ng respublikamiz butun ta’lim tizimi, jumladan, oliy 

ma’lumotli kadrlar tayyorlash yo‘nalishi ham tubdan isloh qilishning aniq strategik 

dasturiga ega bo‘ldi. 

Kadrlar tayyorlash milliy dasturining O‘zbekistonga xos eng muhim xususiyati – 

yangi turdagi 3 yillik o‘rta maxsus, kasb-hunar ta’limi tizimini yaratishdan iborat 

vazifa sobitqadamlik bilan amalga oshirildi. Zamonaviy o‘quv va ishlab chiqarish 

uskunalari bilan jihozlangan kasb-hunar kollejlari, akademik litseylar barpo etildi, 

yangi ta’lim standartlari va axborot texnologiyalari, interaktiv usullar o‘quv jarayoniga 

tatbiq etildi. 

Oliy ta’limda bakalavriat va magistratura tizimi joriy qilindi. jahon standartlariga 

xos oliy ta’lim tizimiga o‘tildi. O‘zbekiston Respublikasi Birinchi Prezidenti 

I.A.Karimovningso‘zlari bilan aytganda «Bilimdon, professional jihatdan savodli 

hamda g‘ayrat-shijoatli shaxslarni, o‘z mamlakatimizning chinakam vatanparvarlarini 

tarbiyalay oladigan, ularni buyuk milliy madaniyatning ulkan ma’naviy merosi bilan 

boyita oladigan, jahon fani va madaniyati durdonalaridan bahramand eta oladigan 

mamlakatgina, millatgina buyuk kelajakka erishishi mumkin». 

Ta’lim tizimi O‘zbekiston Respublikasining «Ta’lim to‘g‘risida»gi qonuni bilan 

belgilangan bo‘lib, maktabgacha ta’lim, umumiy o‘rta, o‘rta maxsus va professional 

ta’lim, oliy professional ta’lim, oliy ta’limdan keyingi ta’lim, malaka oshirish va 

kadrlarni qayta tayyorlash, maktabdan tashqari ta’lim shakllarida tashkil 

qilindi.Yurtimizda yangilanish jarayonlari va islohotlar amalga oshirilayotgan bir 

davrda  mamlakatizning ijtimoiy-siyosiy va iqtisodiy hayotida tub o’zgarishlarga 

erishish, va uning kelajagini ta’minlash uchun, avvalo, yosh avlodlarning  

dunyoqarashini shakllantirishda milliy qadryatlarimizga tayangan holda yangi 

O’zbekistonda yangicha dunyoqarashni shaklantirishga ehtiyoj sezilmoqda. Shu 

boisdan, yoshlarimizda vatanga muhabbat ruhini uyg’otishda, avvalambor, ta’lim-

tarbiyaga alohida e’tibor qaratish bugungi kunda dolzarb ahamiyatga ega.  Bu esa 

Vatanimiz mustaqilligini mustahkamlash hamda 0’zbekistonni rivojlantirishning 

asosiy shartlaridan biridir. Hozirgi paytda mamlakatimizning ishlab chiqarish 

sohalariga muttasil ravishda yuqori samaradorlikka asoslanib kelmoqda. Ijtimoiy-

iqtisodiy rivojlangan davlatlar safidan о‘rin olishga harakat qilayotgan 0‘zbekiston 

uchun bugungi kunda ta’lim-tarbiya jarayonlarida asosiy diqqat-e’tibor yoshlarning 

ijtimoiy-siyosiy dunyo qarashlarini, fikrlashlarini Vatan manfaatlariga yо‘naltirish 

dolzarb vazifalardan biridir.Bugun Yurtimizda yangilanish jarayonlari va islohotlarga 

dahldorligini chuqur his qiladigan, mamlakatimizning eng rivojlangan davlatlar 

qatoriga kirishidagi о‘z о‘rni va ishtirokini teran anglaydigan, bu yо‘lda faol fuqarolik 

pozitsiyasiga, kreativ va innovatsion tafakkurga va g'oyaga ega bо‘lgan zamonaviy 

yoshlarni tarbiyalashda ta'limni rivovlantirishning konseptual asoslari va amaliy 

faoliyat mezonlari ishlab chiqilmoqda. 

Kelajak poydevori bilim dargohlarida yaratiladi, boshqacha aytganda, xalqning 

ertangi kuni qanday bо‘lishi farzandlarning bugun qanday ta’lim va tarbiya olishiga 

bog‘liq. Buning uchun har qaysi ota-ona, ustoz va murabbiy har bir bola timsolida, 

avvalo shaxsni kо‘rishi lozim. Ana shu oddiy talabdan kelib chiqqan holda, 

farzandlarni mustaqil va keng fikrlash qobiliyatiga ega bо‘lgan, komil insonlar etib 

voyaga yetkazish ishi ta’lim-tarbiya sohasining asosiy maqsadi va vazifasi bо‘lib 

qoladi. Bu esa ta’lim va tarbiya ishini uyg‘un holda olib borishni talab etadi. Talimni 

tarbiyadan, tarbiyani esa ta’limdan ajratib bо‘lmaydi. Shuning uchun ham hozirgi 

sharoitda butun mamlakat miqyosida ta’lim va tarbiya, ilm-fan, kasb-hunar о‘rgatish 

tizimlarini tubdan yangicha isloh qilishga nihoyatda katta e’tibor 

qaratilayotganligining boisi ham shunda. Kо‘plab mamlakatlar barqaror 

rivojlanishining yangi darajaga kо‘tarilishi va milliy iqtisodiyotning 

raqobatbardoshligini ta’minlaydigan asos, bu-ta’lim, fan hamda innovatsiyadir. 

Bugun jahon miqyosida yurtimiz haqida sо‘z ketganda “yangi О‘zbekiston” 

iborasi tilga olinmoqda. Bu keyingi yillarda taraqqiyotning mutlaqo yangi bosqichiga 

qadam qо‘yganimiz, erishayotgan  zalvarli yutuqlarimizning e’tirofidir. О‘zbekiston 

Respublikasi mustaqilligining 29 yilligi munosabati bilan Prezidentimiz Shavkat 

Mirziyoyev tantanali tabrik nutqida taraqqiyotimizning maqsadi Uchinchi Renessans 

bо‘lishi lozimligini ta’kidladi. Xalqimizning ulug‘vor qudrati jо‘sh urgan hozirgi 

zamonda О‘zbkistonda yangi bir uyg‘onish – Uchinchi Renessans davriga poydevor 

yaratilmoqda, desak, ayni haqiqat bо‘ladi. 

Haqiqatan tarixan olganda biz ikki Renessansni boshdan kechirdik: 

   1.IX-XII asrlarda Markaziy Osiyoda Mо‘g‘ullar istilosigacha bо‘lgan davr, u 

al-Xorazmiy, Forobiy, Beruniy, Ibn Sino kabi qomusiy olimlar, astranom al-Farg‘oniy, 

Buxoro tarixchisi Narshaxiy, Ibn Sino kabi qomusiy olimlar, astronom al-Farg‘oniy, 

Yusuf Xos Hojib kabi buyuk daholar, buyuk muhaddislar – Buxoriy, Termiziy, 

Mutakallimlar – Moturidiy va Abul Muin Nasafiy hamda boshqa atoqli dunyoviy va 

diniy allomalar shuuri olamni yoritishi bilan bog‘liq. 

2.Ikkinchi Renessansi XIV asr oxirgi choragi – XVI asr birinchi choragi 

Sohibqiron Amir Temur va temuriylar sulolasi 1,5 mln.kv. kilometr territoriyada 

hukmronlik qilgan (XIV-XVI asrlar) davriga tо‘g‘ri keladi. Mirzo Ulug‘bek, 

G‘iyosiddin Jamshid al-Koshiy, Qozizoda Rumiy, Ali Qushchi, Abdurahmon Jomiy, 

Lutfiy, Nizomiddin Mir Alisher Navoiy, Husayin Voiz Koshifiy, Kamoliddin Begzod 

kabi buyuk me’morlar, bastakorlar, musavvirlar, tarixchilar chiqib, bugun ham 

dunyoni lol qoldirayotgan asarlar yaratdilar. 

“Baytul hikma”da 40 dan ortiq tarjimonlar qadimgi yunon tilidan, 14 nafar 

tarjimon sanskrit tilidan, 4 nafar tarjimon Xitoy tilidan ilmiy, tibbiy va falsafiy asarlarni 

arabchaga о‘girgan. “Baytul hikma”, Xorazm Ma’mun Akademiyasi, umuman, islom 

olami olimlari faoliyati о‘sha davrdagi xalqaro ilmiy integratsiyaning eng yorqin 

namunalaridan biridir. Birinchi va ikkinchi renessanslarning ma’naviy asoslarini va 

sabablarini hamda keyingi inqirozini chuqur о‘rganmasdan, biz Uchinchi Renessansni 

muvaffaqiyatli amalga oshira olmaymiz. Bugun ham bizga goyaviy va ilmiy 

tolerantlik, ilmga, haqiqatga tashnalik, milliy mahdudlikni, g‘oyaviy mutassiblikni 

tamomila inkor etish xos bо‘lmog‘i lozim. 

Har ikki Renessans davrida biz dunyoning ilg‘or, mutaraqqiy xalqlari qatorida 

edik. Agar yana shunday darajaga erishmoqchi bо‘lsak, Uchinchi Renessansni amalga 

oshirishimiz zarurdir. 

Uchinchi Renessans bizdan xalqaro hamjamiyatga ilm-fan, texnologiyalar, 

axborot, madaniyat va iqtisodiyot sohalarida yanada chuqurroq integratsiya zarurligini 

taqozo etadi. Jamiyat taraqqiyotining pirovard maqsadi ham inson, uning farovon, 

erkin va xavfsiz turmush kechirishidir. Jamiyat talablariga tо‘liq javob beradigan kishi 

turli dvrlarda har hil atalgan. Yusuf Xos Hojib uni “tugal er”, Forobiy “fozil kishi”, 

tasavvuf namoyandalari “komil inson” deb ataganlar. “Har tomonlama rivojlangan 

shaxs”, “uyg‘un rivojlangan shaxs” atamalari ham qо‘llanilgan. 

Biz, ayni chog‘da hayot-mamot masalasi – farzandlarimizning ta’lim-tarbiyasini 

eng birlamchi masalalaridan biri qilib ilgari suryapmiz. Bunday siyosat yaqin yillarda 

о‘zining kutilgan natijasini beradi. Bizning tabarruk zaminimizdan butun dunyo 

Uyg‘onishga turtki bergan Ibn Sino, Muso al-Xorazmiy, Abu Rayxon Beruniy, Mirzo 

Ulug‘bek, Alisher Navoiy, Zahiriddin Muhammad Bobur kabi olim va ijodkorlar yana 

kо‘plab yetishib chiqishiga ishonamiz. 

Nihoyatda jozibali mazkur strategik g‘oya о‘zining ulug‘vorligi, milliy yuksalish 

barcha sohalarda qanday umumiy maqsadni kо‘zlamog‘i zarurligini kо‘rsatadi. 

Amalda davlat rahbari taraqqiyotning hozirgi bosqichida О‘zbekiston milliy 

g‘oyasining yangi va aniqlashtirilgan mazmunini ifoda etadi. 

Darhaqiqat, keyingi yillarda yosh avlod tarbiyasida hal qiluvchi о‘rin tutadigan 

bogchalar va maktablar tizimida maqtanishga arzigulik ulkan ishlar qilindi. Prezident 

maktablari, ixtisoslashtirilgan va ijod maktablari qurish hamda Zamonaviy maktab 

dasturini joriy etish borasidagi say-harakatlar ham izchillik bilan davom ettirilmoqda. 

Binobarin, О‘zbekiston respublikasi prezidentining “2022-2026 yillarda xalq ta’limini 

rivojlantirish bо‘yicha milliy dasturni tasdiqlash tо‘g‘risida”gi farmoni ushbu 

islohotlarni amalga oshirishda katta axamiyatga ega. “О‘zbekistonni rivojlangan 

mamlakatga aylantirishni maqsad qilib qо‘ygan ekanmiz, - degan edi Prezidentimiz 

Shavkat Mirziyoyev, - bunga faqat islohotlar, ilm-ma’rifat va innovatsiya bilan erisha 

olamiz. Buning uchun yangi avlod о‘quv yurtigacha, ta’limning barcha bо‘g‘inida 

islohot qilishni boshladik. Ilm yо‘q joyda, qaloqlik, jaholat va albatta, tо‘g‘ri yо‘ldan  

adashish bо‘ladi. Sharq donishmandlari aytganidek, “Eng katta boylik – bu aql-zakovat 

va ilm, eng katta meros – bu yaxshi tarbiya, eng katta qashshoqlik – bu bilimsizlikdir. 

Shu sababli hammamiz uchun zamonaviy bilimlarni о‘zlashtirish, chinakam ma’rifat 

va yuksak madaniyat egasi milliy kadriyatlarimizga sodik bо‘lish uzluksiz hayotiy 

ehtiyojga aylanishi lozim. 

2019-2021 yillarda mutlaqo yangi mazmun va shakldagi 14 ta Prezident maktabi, 

9 ta Ijod maktabi ish boshladi. Oliy ta’limni rivojlantirish uchun 2022-yil xolatiga kо‘ra 

oliy о‘quv yurtlari soni 162 taga yetgan, jumladan, 30 ta nufuzli xorijiy universitetning 

filiallari xamda 25ta nodavlat oliy о‘quv yurtlari . Yetakchi xorijiy universitetlar bilan 

hamkorlikda 141 ta qо‘shma ta’lim dasturi bо‘yicha kadrlar tayyorlash yо‘lga qо‘yildi. 

Oliy ta’lim muassasalariga 2021-2022- о‘quv yilida jami 808,4 nafar talaba о‘qishga 

qabul qilindi. 

Amalga oshirayotgan  islohotlarimiz jahon hamjamiyati tomonidan munosib 

baholanmoqda. Xususan, dunyodagi nufuzli nashrlardan biri – “Economist” jurnali 

О‘zbekistonni 2019 yilda islohotlarni eng jadal amalga oshirgan davlat – “Yil 

mamlakati” deb e’tirof etdi. Buyuk Britaniyaning Times Higher Education agentligi 

tomonidan e’lon qilingan “World University Rankings – 2023” reyting natijalariga 

kо‘ra, bu yil respublikaning yana 18 ta oliy ta’lim muassasasi «reporter» maqomida 

qayd etildi. Bu bilan Top-1000 talik reytingdan joy olish uchun da’vogarlar о‘tgan yilgi 

10 tadan 28 taga yetdi. Taraqqiyot strategiyasi loyihasiga kо‘ra, kelgusi 5 yilda 

maktabgacha ta’limdagi qamrov darajasini 62 foizdan 80 foizga yetkazish 

rejalashtirilmoqda. 2026-yilga kelib esa 6 yoshli bolalarni 100 foiz maktabgacha 

tayyorlov tizimi bilan qamrab olish kutilmoqda. Buning uchun esa 7 mingdan ortiq 

nodavlat muassasalarni qurish, 160 mingdan kо‘proq kadrlar malakasini oshirish 

maqsad qilingan. 

Oliy ta’limda yoshlar uchun barcha qulayliklar joriy etilmoqda. Shuning uchun 

maktab bitiruvchilarini oliy ta’lim bilan qamrab olish darajasini 2020 yilda 25 foizga 

va kelgusida 50-60 foizga yetkaziladi. Sо‘nggi 4 yilda mamlakatimizda 43 ta yangi 

oliy ta’lim muassasasi tashkil etilib, ularning soni 121 taga yetdi. 2022-2023 yili oliy 

о‘quv yurtlariga kirish uchun 1,2 millionga yaqin yoshlarimiz hujjat topshirdi (2020 

yilda salkam 1,5 million). Davlat granti bо‘yicha о‘qiyotganlar 120 ming nafarni 

(jamiga nisbatan 14,8 foiz) tashkil etadi. Ushbu kо‘rsatkichlar 2020/2021-о‘quv yiliga 

nisbatan taqqoslanganda davlat granti bо‘yicha о‘qiyotganlar soni 23 ming nafarga 

(23,5 foizga) ortgani kuzatiladi. Ma’lumot uchun, 2022/2023-о‘quv yili uchun ham 

190 mingdan ziyod abituriyent talabalikka tavsiya etildi.. 

Yurtimizda Yoshlar ishlari agentligi, Yoshlar masalalari bо‘yicha idoralararo 

kengash tashkil etildi. Oliy Majlis palatalari Yoshlar parlamentlari, Innovatsion 

rivojlanish vazirligi qoshida Yoshlar akademiyasi tuzildi. Hududlarda “Loyihalar 

fabrikasi” ish boshladi. “Yoshlar – kelajagimiz” Davlat dasturi doirasida iqtidorli va 

tashabbuskor о‘g‘il-qizlarimizning 8 mingdan ziyod  biznes loyihalariga qariyb 1,7 

trillion sо‘m miqdorida imtiyozli kreditlar ajratildi.Hukumat qarori bilan, xotin-

qizlarga tijorat banklari tomonidan foizsiz ta’lim krediti ajratish tartibi joriy 

qilingandi.Bunda, talaba va bank о‘rtasida 14%li ta’lim krediti ajratish tо‘g‘risida 

shartnoma imzolanadi hamda kredit bо‘yicha foiz stavkalari tо‘liq davlat byudjetidan 

qoplanadi Ma’lumki, har qanday mustaqil davlat mustahkam ma’naviy poydevorga 

ega bо‘lgandagina yuksak taraqqiyotga erisha oladi. Shu boisdan ham biz “Uzluksiz 

ma’naviy tarbiya konsepsiyasi” doirasida umumta’lim maktablarida birinchi marta 

“Tarbiya” fanini joriy etildi. 

О‘zbekiston Respublikasi Prezidentining «Ma’naviy-ma’rifiy ishlar 

samaradorligini oshirish bо‘yicha qо‘shimcha chora-tadbirlar tо‘g‘risida» 2019 yil 3 

maydagi PQ-4307-son qarori ijrosini ta’minlash, shuningdek, yoshlarni mustaqil 

hayotga dunyoqarashi keng, faol fuqarolar etib tarbiyalash maqsadida Vazirlar 

Mahkamasi karor qiladi: 

Konsepsiyaning maqsadi — yosh avlodda mustaqil va baxtli hayot uchun zarur 

ijtimoiy malaka hamda fazilatlarni yoshiga mos, bosqichma-bosqich shakllantirishdan 

iborat. 

Uzluksiz ma’naviy tarbiya Konsepsiyasi quyidagi bosqichlarni qamrab oladi: 

-birinchi bosqich — oilalarda (ikki davr asosida: birinchi davr — homila davri, 

ikkinchi davr — bola tug‘ilganidan 3 yoshgacha bо‘lgan davr); 

-ikkinchi bosqich — maktabgacha ta’lim 3 — 6 (7) yoshgacha bо‘lgan davr; 

-uchinchi bosqich — umumiy о‘rta ta’lim tizimida (ikki davr asosida: birinchi 

davr — 7 (6) — 10 yosh boshlang‘ich sinf, ikkinchi davr — 11 — 17 yosh о‘rta va 

yuqori sinflar); 

http://www.wsrjournal.com/


World scientific research journal 

 

www.wsrjournal.com                                                                Volume-12_Issue-1_February-2023 93 

-tо‘rtinchi bosqich — ishlab chiqarishda faoliyat kо‘rsatayotgan va band 

bо‘lmagan yoshlar, shuningdek, о‘rta maxsus kasb-hunar va oliy ta’lim muassasalari 

tizimida (ikki davr asosida: birinchi davr — о‘rta maxsus kasb-hunar va oliy ta’lim 

bilan qamrab olinmagan, shuningdek, ishlab chiqarishda faoliyat kо‘rsatayotgan va 

band bо‘lmagan yoshlar — 17 — 30 yosh, ikkinchi davr — о‘rta maxsus kasb-hunar, 

oliy ta’lim muassasalarining о‘quvchi-talabalari 15 — 22 (24) yosh). 

Tarbiya va ta’limni bir-biridan alohida ajratib bо‘lmaydi, bu ikki jarayon о‘zaro 

uyg‘un, uzluksiz asosda tashkil etilgandagina odobli, axloqiy fazilatlarga ega, yuksak 

ma’naviyatli, shu bilan birga bilimdon, zukko, ruhan va jismonan sog‘lom, keng 

dunyoqarash va tafakkurga ega, zamonaviy kasb-hunar egasi bо‘lgan vatanparvar 

yoshlarni yetishtirib beradi. 

Konsepsiyaning joriy qilinishi uzluksiz ma’naviy tarbiya jarayonining tizimli 

tashkil etilishiga, tarbiya sohasining ilg‘or innovatsion texnologiyalar asosida 

takomillashuviga, yoshlarning Vatanga sadoqat, tadbirkorlik, irodalilik, mafkuraviy 

immunitet, mehr-oqibatlilik, mas’uliyatlilik, bag‘ri kenglik, huquqiy madaniyat, 

innovatsion fikrlash, mehnatsevarlik kabi tayanch kompetensiyalar bilan mustaqil 

hayotga kirib borishlari uchun zarur shart-sharoitlar 

Buning uchun ularning hayoti va faoliyatiga oid badiiy asarlar, kinofilmlar, teatr 

asarlari, hujjatli filmlar yaratish zarur. Ularning portretlari maktab, kollej, litsey, oliy 

ta’lim muassasalari,  ishlab chiqarish korxonalari, madaniyat saroylari, kutubxonalar, 

kino va konsert zallari foyelarida, xatto metro bekatlarida bо‘lsa, yosh avlodga о‘rnak 

olish, taqlid qilish, intilish uchun imkoniyatlar yaratgan bо‘lar edik.  

Mamlakatimizning Birinchi Prezidenti Islom Karimov о‘z paytida ijod ahliga kino, 

televideniye va teatrlarimizda zamonamiz qahramonlari obrazlarini yaratish tо‘g‘risida 

nihoyatda zarur kо‘rsatmalar bergan edi. Lekin, afsuski, bu vazifa kо‘ngildagidek 

bajarilmadi. Chunki farzandlarimiz о‘zimizning milliy qahramonlarimizni bilmasa, u 

holda, chetdan “qahramon” izlab topadi. U topgan “qahramon” banklardagi seyflarni 

ochib, pul о‘maradigan о‘g‘rimi, odam о‘ldirishdan tap tortmaydigan ashaddiy 

kallakesarmi, insonlarning mabdag‘larini turli zamonaviy usullar bilan 

о‘zlashtiradigan firibgarmi, bunisi endi bizga noma’lum. Aytishadiku, agar biz о‘z 

farzandlarimizni о‘zimiz tarbiyalamasak, ularni “tarbiyalovchilar” bir zumda topiladi. 

XULOSA. Xulosa qilib aytganda, ta’lim-tarbiya — kelajak, hayot-mamot 

masalasi. Shu bois, bu sohadagi islohotlarni kechiktirishga haqqimiz yo‘q. Zero, 

mamlakatimiz aholisining 64%izini yoshlar tashkil etar ekan, ularni Yurtimizdagi 

yangilanish jarayonlari va islohotlar davrida yoshlarni millat, ona Vatanga muhabbat 

va ularning taqdiriga befarq bo`lmagan hamda o`z ajdodlariga munosib zamonaviy 

yoshlar etib ulg`aytirish maqsadida ta’lim sohasiga alohida e’tibor qaratilmoqda, 

chekka hududlarda ham zamon talablariga mos maktablarning barpo etilishi, 

shuningdek, iste’dodli o‘quvchilarni rag‘batlantirish borasidagi keng ko‘lamli ishlar 

samarasi bugun erishilayotgan natijalar, yutuqlarda o‘z ifodasini topmoqda. 

Darhaqiqat, yangilanayotgan О‘zbekistonda kelajagi negizi bu yuksak marralarni 

ko’zlab katta yo’lga chiqqan, Uchinchi Renessans poydevorini barpo etayotgan biz 

yoshlarmiz. Shunday ekan, hozirgi kundagi Prezidentimiz tomonidan yaratilayotgan 

imkoniyatlar va islohotlardan foydalangan holda barchamiz yagona maqsad yo’lida 

vijdonan ishga kirishsak, albatta, zafar biz tomonda bo’ladi. 

